
ANEKS II 

 
uz Provedbenu odluku Komisije o odobravanju Reformskih agendi i višegodišnjeg programa 

rada u okviru Instrumenta za reforme i rast za Zapadni Balkan 
 

Višegodišnji program rada u pogledu iznosa bespovratne finansijske podrške u skladu s 
Uredbom (EU) 2024/1449 

 

Na osnovu ciljeva utvrđenih Uredbom (EU) 2024/1449, a posebno njenim članom 3, program 
rada Instrumenta za reforme i rast za Zapadni Balkan za period 2024-2027 sadrži aktivnosti 
koje će biti finansirane i pregled budžeta za period 2024-2027 kako slijedi: 

 
1. IZNOS 

 

2. PRAVNI OSNOV 

Ukupni procijenjeni trošak: 1 578 858 947 eura 

Ukupan iznos doprinosa iz budžeta EU: 1 578 858 947 eura 

Okvirna godišnja alokacija doprinosa EU je: 

325 494 273 eura iz opšteg budžeta Evropske unije za 2024. godinu,  

479 605 727 eura iz opšteg budžeta Evropske unije za 2025. godinu,  

402 550 000 eura iz opšteg budžeta Evropske unije za 2026. godinu i,  

371 208 947 eura iz opšteg budžeta Evropske unije za 2027. godinu, 

u skladu s raspoloživošću sredstava za odgovarajuće finansijske godine nakon usvajanja 

Uredba (EU) 2024/1449 Evropskog parlamenta i Vijeća od 14. maja 2024. godine o 
uspostavljanju Instrumenta za reforme i rast za Zapadni Balkan, posebno njen član 15. 

3. BUDŽETSKE LINIJE 

 

4. KORISNICI AKTIVNOSTI 

 

5. ZADATI CILJEVI 

 
------------------------------------------------------- 

* Ovaj naziv ne dovodi u pitanje stavove o statusu i u skladu je s Rezolucijom Vijeća sigurnosti UN-a br. 1244/1999 i 
Mišljenjem Međunarodnog suda o proglašenju nezavisnosti Kosova. 

15.030101 - Instrument za reforme i rast za Zapadni Balkan - Operativni rashodi – Albanija: 
264 627 144 eura 

15.030102 - Instrument za reforme i rast za Zapadni Balkan - Operativni rashodi – Bosna i 
Hercegovina: 280 269 481 eura  

15.030103 - Instrument za reforme i rast za Zapadni Balkan - Operativni rashodi – Kosovo: 
253 297 772 eura 

15.030104 - Instrument za reforme i rast za Zapadni Balkan - Operativni rashodi – Crna Gora: 
110 058 055 eura 

15.030105 - Instrument za reforme i rast za Zapadni Balkan - Operativni rashodi – Sjeverna 
Makedonija: 215 342 394 eura 

15.030106 - Instrument za reforme i rast za Zapadni Balkan - Operativni rashodi – Srbija: 
455 264 099 eura 

Program rada će biti realizovan u korist korisnika na Zapadnom Balkanu. 

Aktivnost će biti realizovana na Zapadnom Balkanu (Albanija, Bosna i Hercegovina, 
Kosovo*, Crna Gora, Sjeverna Makedonija i Srbija). 

Ovaj program rada obuhvata realizaciju iznosa bespovratne finansijske podrške u skladu s 
Uredbom (EU) 2024/1449 putem višedržavnog višegodišnjeg akcionog plana za period 
2024-2027 s ciljem podrške Regionalnoj platformi za mješovito finansiranje „Investicioni 
okvir za Zapadni Balkan (WBIF)“, u korist Zapadnog Balkana. 

Opšti ciljevi Instrumenta utvrđenog Uredbom (EU) 2024/1449 su: 
(a) pružiti podršku procesu proširenja ubrzanjem usklađivanja s vrijednostima, zakonima, 
pravilima, standardima, politikama i praksama Unije („pravna stečevina“) putem usvajanja i 
provedbe reformi, s ciljem budućeg članstva u Uniji; (b) ubrzanje regionalne ekonomske 
integracije i postepene integracije u jedinstveno tržište Unije; (c) ubrzanje socioekonomske 
konvergencije ekonomija korisnika s Unijom; (d) podsticanje regionalne saradnje, 
dobrosusjedskih odnosa, pomirenja i rješavanja sporova na Zapadnom Balkanu, kao i 
međuljudskih kontakata. 

Kako bi se ostvarili navedeni ciljevi, kao i uopšteno ciljevi iz Novog plana rasta za Zapadni 
Balkan, poseban naglasak kad su u pitanju investicione oblasti biće stavljen na sektore za koji 
će vjerovatno biti ključni mulitiplikatori za jačanje socijalnog i ekonomskog razvoja: 
povezanost, uključujući i održivi transport, dekarbonizaciju, energiju, zelenu i digitalnu 
tranziciju, kao i obrazovanje i razvoj vještina. Ulaganja u infrastrukturu u navedenim 
oblastima biće realizovana kroz WBIF. Pojedinačni projekti ili programi dostavljaju se se 
Operativnom odboru WBIF-a radi davanja mišljenja tek nakon što se ispune svi relevantni 
uslovi za plaćanja utvrđeni u reformskim agendama. 

6. PROVEDBENI MEHANIZMI 

Sporazum o finansiranju 

U cilju realizacije ovog programa rada, biće zaključen Sporazum o Instrumentu sa svakim od 
korisnika Instrumenta za reforme i rast za Zapadni Balkan. Kao što je utvrđeno članom 2(3) 
Uredbe (EU) 2024/1449, taj Sporazum o Instrumentu predstavlja sporazum o finansiranju u 
smislu člana 114(2) Uredbe (EU, Euroatom) 2024/2509 za puni iznos ovog programa rada. 

Okvirni period provedbe 

Okvirni operativni period provedbe ovog programa rada, tokom kojeg će aktivnosti opisane u 
ovom programu rada biti provedene, a odgovarajući ugovori i sporazumi realizovani, iznosi 204 
mjeseca od stupanja na snagu odgovarajućih sporazuma o Instrumentu. 

Produženje perioda provedbe može da odobri odgovorni nadležni službenik Komisije na 
osnovu izmjena i dopuna ove Odluke o finansiranju i relevantnih ugovora i sporazuma u 
potpunosti u skladu s Uredbom (EU) 2024/1449. 

Načini provedbe 

Komisija će osigurati da se poštuju odgovarajuća pravila i procedure EU za finansiranje trećih 
lica, uključujući i procedure provjere, ako su neophodne, kao i usklađenost aktivnosti s 
restriktivnim mjerama EU.1 

Indirektno upravljanje Evropskim zajedničkim fondom za Zapadni Balkan (EWBJF), 
procijenjenim na osnovu stubova 

Finansiranje u skladu s ovim programom rada predstavlja doprinos Regionalnoj platformi za 
mješovito finansiranje "Investicioni okvir za Zapadni Balkan (WBIF)", a biće realizovano u 
okviru indirektnog upravljanja u skladu s procedurom dodjele ove Regionalne platforme za 
mješovito finansiranje. 

Shodno tome, ovaj program rada se može provesti u okviru indirektnog upravljanja u smislu 
člana 62(1)(c) Uredbe (EU, Euratom) 2024/2509 sa subjektima koji upravljaju Evropskim 
zajedničkim fondom za Zapadni Balkan (EWBJF) (EIB i EBRD) kroz niz Sporazuma o 
doprinosu (koje potpisuju Komisija, EBRD i EIB, kao subjekti koji upravljaju Zajedničkim 
fondom). Zajedničkim fondom će upravljati ovlašteni subjekti, EBRD i EIB. Oni će biti 
odgovorni za upravljanje sredstvima Instrumenta za reforme i rast putem Zajedničkog fonda i 
za iste zadatke koji su već utvrđeni Opštim uslovima Zajedničkog fonda, a posebno za: 

- Isplatu sredstava iz Zajedničkog fonda vodećim međunarodnim finansijskim 
institucijama; 

- Usmjeravanje sredstava povučenih od vodećih međunarodnih finansijskih institucija; 

- Sastavljanje izvještaja o Zajedničkom fondu; 
 
 
 

1 www.sanctionsmap.eu Treba napomenuti da mapa sankcija predstavlja informatički alat za utvrđivanje režima 
sankcija. Izvor sankcija proizilazi iz pravnih akata objavljenih u Službenom listu (OJ). U slučaju neslaganja 
između objavljenih pravnih akata i ažuriranih verzija na internetskoj stranici, prednost ima verzija iz OJ. 

Ovlašteni subjekti će prije svega biti odgovorni za ugovaranje, provedbu, informisanje i 
vidljivost, praćenje i izvještavanje o aktivnostima Instrumenta za reforme i rast, te za njihovu 
evaluaciju kada god je to primjenjivo, u skladu s principom dobrog finansijskog upravljanja, te 
u cilju osiguranja zakonitosti i ispravnosti rashoda nastalih tokom provedbe programa, 
uzimajući u obzir obaveze korisnika u skladu s članom 23(2) Uredbe (EU) 2024/1449, te u 
skladu sa Sporazumima o Instrumentu i eventualnim dodatnim zahtjevima iz Uredbe (EU) 
2024/1449. 

Provedba podrazumijeva podršku realizaciji ulaganja u infrastrukturu s ciljem podrške 
povezivosti, uključujući i održivi transport, dekarbonizaciju, energiju, zelenu i digitalnu 
tranziciju, kao i obrazovanje i razvoj vještina na Zapadnom Balkanu. Predviđeni subjekti su 
odabrani na osnovu sljedećih kriterija: dokazano iskustvo u provedbi infrastrukturnih projekata 
i trajanje saradnje u okviru WBIF-a. 

EIB i EBRD su dugogodišnji partneri na uspostavljanju, realizaciji i provedbi WBIF-a. Tokom 
proteklih 15 godina rada WBIF-a, EIB i EBRD su u partnerstvu s Komisijom uspješno 
pripremali i/ili realizovali infrastrukturne projekte i dokazali da im se može povjeriti provedba 
ove aktivnosti. 

Ovlašteni subjekti će provesti aktivnost u bliskoj saradnji s vodećim međunarodnim 
finansijskim institucijama projekata. Trenutno EWBJF radi sa sljedećim ovlaštenim (na osnovu 
stubova procijenjenim) međunarodnim organizacijama i finansijskim institucijama: 

• Agence Française de Développement (AFD), 

• Razvojna banka Vijeća Evrope (CEB), 

• Grupacija Evropske investicione banke (EIB), 

• Evropska banka za obnovu i razvoj (EBRD), 

• Kreditanstalt für Wiederaufbau (KfW) i, 

• Grupacija Svjetske banke (WBG). 

Doprinosima sredstava Instrumenta za reforme i rast finansiraće se i naknade za provedbu koje 
se plaćaju međunarodnim finansijskim institucijama i administrativne takse subjektima koji 
upravljaju Evropskim zajedničkim fondom za Zapadni Balkan. 

Komisija daje odobrenje da se nastali troškovi mogu priznati kao prihvatljivi od 25. maja 2024. 
godine, odnosno prije datuma usvajanja ove Odluke, jer je bilo neophodno rano uključenje 
Evropske unije kako bi se ubrzala provedba projekta u skladu s Instrumentom za reforme i rast 
za Zapadni Balkan. 

 
7. OČEKIVANI REZULTATI 

Finansiranje EU će doprinijeti realizaciji ulaganja u infrastrukturu u skladu s Instrumentom za 
reforme i rast s ciljem podrške povanosti, uključujući i održivi transport, dekarbonizaciju, 
energiju, zelenu i digitalnu tranziciju, kao i obrazovanje i razvoj vještina na Zapadnom 
Balkanu. 

DODATAK 1 

Investicioni okvir za Zapadni Balkan (WBIF) 
 

Investicioni okvir za Zapadni Balkan je uspostavljen 2009. godine kao zajednička inicijativa 
Evropske komisije, Razvojne banke Vijeća Evrope (CEB), Evropske banke za obnovu i razvoj 
(EBRD) i Evropske investicione banke (EIB). Razvojna banka KfW (KfW) i Grupacija Svjetske 
banke (WBG) su se naknadno pridružile platformi. U decembru 2018. godine, Agence 
Française de Développement (AFD) je postala organizacija učesnica u WBIF-u. U okviru 
WBIF-a, 2012. godine uspostavljen je Instrument za razvoj i inovacije za Zapadni Balkan (WB 
EDIF), koji je usmjeren na podršku konkurentnosti privatnog sektora. Pored toga, 2021. godine 
je uspostavljen Instrument za garancije za Zapadni Balkan (EFSD+ garancija) s ciljem 
osiguranja dodatnih finansijskih sredstava za podršku javnim i privatnim investicijama u regiji. 

 
WBIF upravlja zajedničkim instrumentom, koji objedinjuje resurse iz različitih izvora, kao 
što su IPA i bilateralni donatori, finansijske instutucije, te partneri iz Zapadnog Balkana. 
Kombinovani resursi se objedinjuju u zajednički fond i koriste za podršku aktivnostima za koje 
kredite daju partnerske finansijske institucije. Slično operacijama mješovitog finansiranja, 
garancije realizuju ovlaštene finansijske institucije procijenjene na osnovu stubova, koje koriste 
garanciju da bi osigurale dodatna finansijska sredstva za podršku javnim i privatnim 
investicijama u regiji. 

 
Cilj WBIF-a je da se poveća kapacitet regije za finansiranje projekata i programa podrške 
javnom i privatnom sektoru putem instrumenata za mješovito finansiranje i garancije na 
Zapadnom Balkanu. Investicije putem WBIF-a treba da budu u skladu s evropskom 
perspektivom i investicionim ciljevima utvrđenim u Ekonomskom i investicionom planu za 
Zapadni Balkan i u Novom planu rasta za Zapadni Balkan. 

 
WBIF ima za cilj da unaprijedi sveukupnu koordinaciju pomoći, kao i da maksimalno poveća 
učinak bespovratnog i garantnog finansiranja koje će osigurati kredite finansijskih institucija. 

 

Upravljanje WBIF-om 
 

Upravljanje WBIF-om je regulisano Uredbom za regulisanje Instrumenta pretpristupne pomoći 
(IPA), a njegove glavne elemente čine: 

 
1. Strateški odbor WBIF-a, koji čini 27 država članica EU, pored članova njegovog 

prethodnika - Upravnog odbora WBIF-a. 
2. Operativni odbor WBIF-a, koji čini 27 država članica EU, pored članova njegovog 

prethodnika - Upravnog odbora WBIF-a. Ovaj Odbor će davati savjetodavna mišljenja 
o operacijama mješovitog finansiranja i finansiranja uz garancije. 

Grupa finansijera projekta je tehničko tijelo WBIF-a za operacije mješovitog finansiranja u 
javnom i privatnom sektoru, a čine ju predstavnici Evropske komisije, partnerskih finansijskih 
institucija, razvojnih agencija i drugih bilateralnih donatora. Ona predstavlja „jedinstvenu 
ulaznu tačku“ za projekte i programske zahtjeve i odgovorna je za proces provjere (koji vodi 
Komisija) i finansijsku procjenu (uz doprinose finansijskih institucija). Grupa finansijera 
projekta preporučuje pozitivno ocijenjene zahtjeve za mješovito finansiranje Operativnom 
odboru WBIF-a, koji formuliše mišljenja o pojedinačnim prijavama. 

Evropska komisija predlaže odborima WBIF-a investiciono područje i prioritete za ulaganja, 
vodeći se principom „politika na prvom mjestu“ i u skladu s prioritetima politika i investicionim 
ciljevima utvrđenim u Ekonomskom i investicionom planu za Zapadni Balkan. Evropska 
komisija će biti odgovorna za formalnu evaluaciju prijedloga. 

Poslovnik WBIF-a i opšti uslovi Evropskog zajedničkog fonda za Zapadni Balkan čine skup 
pravila kojima se reguliše upravljanje WBIF-om. 

Članovi WBIF-a 
 
Članovi WBIF-a su 27 država članica EU na dan 1. januar 2021. godine, u skladu s odredbama 
Uredbe o IPA III. Ovlaštene finansijske institucije će takođe biti članovi WBIF-a zajedno s 
bilateralnim donatorima. Partneri korisnici prisustvuju kao posmatrači. 

 
Operacije WBIF-a 

 
WBIF kombinuje bespovratnu pomoć i kredite i obezbjeđuje tehničku pomoć kao podršku 
strateškim ulaganjima. 

Operacije mješovitog finansiranja WBIF-a se uglavnom finansiraju preko Evropskog 
zajedničkog fonda za Zapadni Balkan (EWBJF). Evropska komisija dodjeljuje finansijska 
sredstva iz IPA i sredstva iz Instrumenta za reforme i rast subjektima koji upravljaju Evropskim 
zajedničkim fondom za Zapadni Balkan (trenutno EBRD i EIB), a projekti se u pravilu biraju 
putem takmičarskih procedura (pozivi za investicione prijedloge, projekte ili programe u okviru 
WBIF-a). Evropska komisija će biti odgovorna za formalnu evaluaciju prijedloga. 

 
Delegacije EU i Geografske/tematske jedinice će biti konsultovane preko kontakt osoba i 
učestvovaće u pripremi projekta, tako što će pregledati relevantne opise i prijedloge projekata, 
kao i tokom provedbe projekta. Pored toga, partnerske finansijske institucije će na lokalnom 
nivou koordinirati rad s delegacijama EU, koje će dati doprinos vidljivosti projekata kod samih  
korisnika. 


